«Առավոտ», 21.03.2014 թ.
Արամ Սիմոնյան. «Գիտությամբ զբաղվելը էլիտար զբաղմունք է» 



Այսօր՝ մարտի 21-ին տեղի ունեցավ «Ասպիրանտների և երիտասարդ հայցորդների հետազոտությունների աջակցման ծրագիր-2013» մրցույթի հաղթողներին դրամաշնորհների վկայագրերի հանձնման արարողությունը: Ներկա էին ՀՀ Կրթության և գիտության նախարար Արմեն Աշոտյանը, ՀՀ ԿԳՆ գիտության պետական կոմիտեի նախագահ Սամվել Հարությունյանը, ՀՀ Գիտությունների Ազգային Ակադեմիայի նախագահ Ռադիկ Մարտիրոսյանը և Երևանի պետական համալսարանի ռեկտոր Արամ Սիմոնյանը: Պրն Հարությունյանը ներկայացրեց թվային վիճակագրությունը: Մրցույթին ներկայացվել է 99 հայտ: «Պայմանավորված էր 25 դրամաշնորհ, սակայն Գիտպետկոմի մյուս  ծրագրերից մնացած գումարների հաշվին որոշվեց դրամաշնորհների թիվն ավելացնել: Այսօր հանձնելու ենք 28 դրամաշնորհ»,- ասաց պրն Հարությունյանը: «Մենք տարեկան ընդունում ենք շուրջ 130 առկա համակարգի ասպիրանտ, շուրջ 150 հեռակա համակարգի ասպիրանտներ: Իրար հետ շուրջ 280 հոգի ընդունվում են ասպիրանտուրա: Այս թվերն առանց հայցորդների է, որոնց ընդունում են բուհերը: Ըստ այս թվերի՝ մենք կարողանում ենք տարվա կտրվածքով 10% լավագույն ասպիրանտներին դրամաշնորհներ տրամադրել: Սա վատ ցուցանիշ չէ»,- ասաց պրն Աշոտյանը: Շնորհառուներից 20-ը ասպիրանտներ են (11 առկա ուսուցմամբ և 9 հեռակա), 8-ը` հայցորդներ: Ֆինանսավորման երաշխավորված թեմաներից 8-ը ներկայացրել են ՀՀ ԳԱԱ ինստիտուտների ասպիրանտները և երիտասարդ հայցորդները: 8 թեմա հաղթող է ճանաչվել ԵՊՀ-ից, 3 թեմա` Հայ-ռուսական (սլավոնական) համալսարանից, 5-ը` Հայաստանի պետական ճարտարագիտական համալսարանից և 1-ական թեմաներ` Հայաստանի պետական տնտեսագիտական, Մ. Հերացու անվան բժշկական, Հայաստանի ազգային ագրարային և Վ. Բրյուսովի անվան պետական լեզվաբանական համալսարաններից: «28 դրամաշնորհներ հատկացնելիս մենք նաև հաշվի ենք առել, թե որ համակարգում է սովորում այդ ասպիրանտը: 20 բուհական կրթաթոշակներից 7 բուհի ուսանողներ են կարողացել ստանալ այս մրցանակները: Հետևաբար, հաշվի առնելով, որ Հայաստանում գործում են 22 պետական և միջպետական բուհեր, կարծում եմ թիվը բավարար և գոհացուցիչ չէ: Հատկապես այն բուհերի համար, որտեղից շահող գիտնականներ չունենք»,- ասաց նախարարը: Այնուհետև հավելեց. «Այս թվերը լավագույնս ապացուցում են այն տարածված միֆը, թե գիտությամբ զբաղվում են և կարելի է զբաղվել բացառապես լինելով առկա համակարգի ասպիրանտ: Խաբկանք է, թե ասպիրանտուրա առկա համակարգ չլինելու պարագայում Հայաստանում գիտական համակարգի զարգացումը կխաթարվի, և մենք լավ գիտական պրոդուկտ չենք կարողանա ունենալ»: ՀՀ ԳԱԱ նախագահ  Ռադիկ Մարտիրոսյանն էլ ասաց. «Սա գնահատական է ձեր այն համեստ աշխատանքին, որ կատարել եք: Երիտասարդների աջակցության ծրագրերը, որոնք այսօր իրականացվում են ՀՀ-ում, շատ են: 10%-ը միայն այս մրցույթով է ստանում: Նույն երիտասարդներին դրամաշնորհներ տրամադրում է ԳԱԱ, թեմատիկ ֆինանսավորումներ, նախագահի կողմից ֆինանսավորում: Եթե մենք գումարենք այդ գումարը, մոտավորապես կես միլիարդ դրամ է ստացվում»: Իսկ ԵՊՀ ռեկտոր Արամ Սիմոնյանը խոսեց դրամաշնորհների մասին: Նա ասաց. «Եթե համեմատենք այն հնարավորությունները, որն ունի մեր երկիրը, այս դրամաշնորհները խիստ զգալի են: Ցավում եմ, որ բուհական ոլորտում ոչ բոլոր համալսարանների ասպիրանտներն ու հայցորդները կարողացել են այդ մրցանակները շահել: Գիտությամբ զբաղվելը էլիտար զբաղմունք է: Ամեն մարդ չէ, որ կարող է գիտությամբ զբաղվել: Դա առանձնաշնորհ է»: Այնուհետև հանձնեցին վկայագրերը: Արարողությունից հետո նախարարը նշեց, որ երիտասարդ գիտնականներն իրեն են դիմել և բողոքել պարտադիր կենսաթոշակային համակարգից: Պրն Աշոտյանն ասաց, որ ինքը դիմել է սոցապ նախարարին, և հաջորդ շաբաթ հանդիպում են ունենալու, որտեղ քննարկելու են, թե գիտնականներն ինչպիսի խնդիրներ են տեսնում և ինչպիսի լուծումներ ունեն: 
Վարդուհի ԲԱԼՅԱՆ 

www.edu.am, 21.03.2014թ.
Ա. Աշոտյան. «Գիտությամբ կարելի է զբաղվել ոչ միայն առկա ուսուցմամբ ասպիրանտուրայում»

ՀՀ ԿԳՆ գիտության պետական կոմիտեում այսօր տեղի է ունեցել  «Ասպիրանտների և երիտասարդ հայցորդների հետազոտությունների աջակցության ծրագիր-2013» մրցույթի  հաղթողներին դրամաշնորհների վկայագրերի հանձնման արարողությունը, որին մասնակցել են ՀՀ կրթության և գիտության նախարար Արմեն Աշոտյանը, ՀՀ Գիտպետկոմի նախագահ Սամվել Հարությունյանը, ԳԱԱ նախագահ Ռադիկ Մարտիրոսյանը, ԵՊՀ ռեկտոր Արամ Սիմոնյանը: ՀՀ կրթության և գիտության նախարար Արմեն Աշոտյանը, շնորհավորելով երիտասարդ գիտնականներին, նշել է, որ վերջիններիս գիտական գործունեության համար պետությունն առավել նպաստավոր պայմաններ կստեղծի` հաշվի առնելով նրանց ակադեմիական և գիտական աշխատանքի որակը:

 Անդրադառնալով մրցույթների արդյունքներին` նախարարը ներկայացրել է մի քանի նկատառում: Նախ, ըստ Ա. Աշոտյանի, ՀՀ-ում գործող միայն 7 բուհի ներկայացուցչի է հաջողվել ստանալ մրցանակ: Նախարարի խոսքով` հաշվի առնելով, որ մեր երկրում գործում է 22 պետական և միջպետական բուհ, վերոնշյալ թիվը բավարար ցուցանիշ չէ, և մնացած բուհերը պետք է առավել ուշադրություն դարձնեն իրենց գիտական գործունեությանը: «Երկրորդ, հաշվի առնելով մեր երկրի բուհերում և գիտական հաստատություններում սովորող ասպիրանտների քանակը` կարելի է նշել, որ մեզ հաջողվել է ասպիրանտների 10 տոկոսին հատկացնել դրամաշնորհ, որը, կարծում եմ,  վատ ցուցանիշ չէ` միաժամանակ աշխատանք տանելով, որ ոչ մի լավագույն աշխատանք չմնա առանց խրախուսանքի: Եվ երրորդ` դրամաշնորհների արժանացած 28 երիտասարդից միայն 11-ն է սովորում առկա ուսուցմամբ ասպիրանտուրայում, որը մեկ անգամ ևս հերքում է այն գաղափարը, որ գիտությամբ կարելի է զբաղվել միայն առկա ուսուցմամբ ասպիրանտուրայում և լավագույնս ապացուցում, որ գիտական գործունեությամբ կարելի է զբաղվել նաև ուսուցման այլ ձևերում»,-նշել է Ա. Աշոտյանը` ընդգծելով, որ երիտասարդների հաջողությունը պետք է լինի նաև բուհի, հասարակության և պետության հաջողությունը: Նախարարը նաև տեղեկացրել է, որ վերջերս մի խումբ երիտասարդ գիտնականներ դժգոհել են պարտադիր կուտակային կենսաթոշակային համակարգի ներդրման կապակցությամբ, որի առնչությամբ մոտ ապագայում տեղի կունենա ՀՀ կրթության և գիտության, աշխատանքի և սոցիալական հարցերի նախարարների, ինչպես նաև ԳԱԱ նախագահի մասնակցությամբ հանդիպում`  երիտասարդ գիտնականների հետ: «Այդ հանդիպման ընթացքում մենք կքննարկենք` ինչ խնդիրներ են հուզում երիտասարդներին և ինչպիսի լուծումներ է առաջարկում կառավարությունը: Վերոնշյալ հանդիպումը կկայանա ՀՀ վարչապետի կողմից բարձրաձայնված այն քաղաքականության շրջանակում, որ երկխոսությունն է երկրում առկա խնդիրների հարթման և լուծման լավագույն բանաձևը»,-նշել է նախարարը: 
Նշենք, որ «Ասպիրանտների և երիտասարդ հայցորդների հետազոտությունների աջակցության ծրագիր-2013» մրցույթին մասնակցելու համար ստացվել է 99 հայտ: Գիտական փորձաքննությանան հիման վրա կազմվել է գիտական թեմաների նախնական վարկանիշային ցանկը, որի արդյունքներով ֆինանսավորման է երաշխավորվել 28 թեմա: Ընտրված թեմաների կեսը՝  14-ը,  բնական գիտությունների բնագավառից են, 6-ը ներկայացնում են  ճարտարագիտություն և տեխնոլոգիա, 1-ը` բժշկական, 1-ը` գյուղատնտեսական, 4-ը՝ հասարակական, 2-ը՝ հայագիտություն և հումանիտար գիտություններ բնագավառները: Ֆինանսավորման երաշխավորված թեմաներից 8-ը ներկայացրել են ՀՀ ԳԱԱ ինստիտուտների ասպիրանտները և երիտասարդ հայցորդները: 8 թեմա հաղթող է ճանաչվել ԵՊՀ-ից, 3 թեմա` Հայ-ռուսական (սլավոնական) համալսարանից, 5-ը` Հայաստանի պետական ճարտարագիտական համալսարանից և 1-ական թեմաներ` Հայաստանի պետական տնտեսագիտական, Մ. Հերացու անվան բժշկական, Հայաստանի ազգային ագրարային և Վ. Բրյուսովի անվան պետական լեզվաբաական համալսարաններից:
www.erit.am, 21.03.2014 թ.

Դրամաշնորհներ երիտասարդ գիտնականներին

Այսօր ՀՀ ԿԳՆ գիտության պետական կոմիտեում «Ասպիրանտների եւ երիտասարդ հայցորդների հետազոտությունների աջակցության ծրագիր-2013» մրցույթի հաղթողների դրամաշնորհների հանձնման արարողությունն էր:

Դրամաշնորհները հաղթողներին հանձնեցին ՀՀ ԿԳ նախարար Արմեն Աշոտյանը, ՀՀ ԳԱԱ նախագահ Ռադիկ Մարտիրոսյանը եւ Գիտպետկոմի նախագահ Սամվել Հարությունյանը:

Միջոցառմանը ներկա էր նաեւ ԵՊՀ ռեկտոր Արամ Սիմոնյանը:

ՀՀ կրթության եւ գիտության նախարար Արմեն Աշոտյանը, շնորհավորելով երիտասարդ գիտնականներին, նշեց, որ նրանց գիտական գործունեության համար պետությունն առավել նպաստավոր պայմաններ կստեղծի` հաշվի առնելով հաղթողների ակադեմիական եւ գիտական աշխատանքի որակը. «ՀՀ-ում գործող միայն 7 բուհի ներկայացուցչի է հաջողվել մրցանակ ստանալ: Հաշվի առնելով, որ մեր երկրում գործում է 22 պետական եւ միջպետական բուհ, վերոնշյալ թիվը բավարար ցուցանիշ չէ, եւ մնացած բուհերը պետք է առավել ուշադրություն դարձնեն իրենց գիտական գործունեությանը, երիտասարդների հաջողությունը պետք է լինի նաեւ բուհի, հասարակության եւ պետության հաջողությունը»:

Նշենք, որ ՀՀ ԿԳՆ գիտության պետական կոմիտեն 2013 թ-ի դեկտեմբերի 4-ին հայտարարել էր ասպիրանտների եւ երիտասարդ հայցորդների հետազոտությունների աջակցության ծրագիր-2013» մրցույթը, որի արդյունքում դրամաշնորհներ էին տրամադրվելու ՀՀ բնակիչ հանդիսացող եւ ծրագրի իրականացման ընթացքում Հայաստանում բնակվող ասպիրանտներին եւ երիտասարդ հայցորդներին:

Մրցույթին մասնակցելու համար ստացվել էր 99 հայտ: 

Գիտական փորձաքննության ժամանակ գնահատվել են հայտի գիտական ու գիտատեխնիկական նորույթը եւ արդիականությունը, գիտական թեմայի իրականացման նախադրյալները, փուլերը եւ ժամկետները, պահանջվող ֆինանսական միջոցների հիմնավորվածությունը, հայտատուի գիտական պատրաստվածությունը եւ գիտական ղեկավարի գիտաչափական տվյալները, ինչպես նաեւ գիտության տվյալ բնագավառի առանձնահատկություններից բխող այլ հարցեր:

Վարկանիշային ցանկի արդյունքներով ֆինանսավորման է երաշխավորվել 28 թեմա:

Ընտրված թեմաներից 14-ը բնական գիտությունների բնագավառից են, 6-ը ներկայացնում են ճարտարագիտություն եւ տեխնոլոգիա, 1-ը` բժշկական, 1-ը՝ գյուղատնտեսական, 4-ը՝ հասարակական, 2-ը՝ հայագիտություն եւ հումանիտար գիտությունների ոլորտները:

8 թեմա հաղթող է ճանաչվել ԵՊՀ-ից, 3-ը՝ Հայ-ռուսական (Սլավոնական) համալսարանից, 5-ը՝ Հայաստանի պետական ճարտարագիտական համալսարանից եւ 1-ական թեմաներ` Հայաստանի պետական տնտեսագիտական, Մ. Հերացու անվան բժշկական, Հայաստանի ազգային ագրարային եւ Վ. Բրյուսովի անվան պետական լեզվաբանական համալսարաններից: 

Ֆինանսավորման երաշխավորված թեմաներից 8-ը ներկայացրել են ՀՀ ԳԱԱ ինստիտուտների ասպիրանտները եւ երիտասարդ հայցորդները:

«Այսպիսի ծրագրերից հետո ավելի ոգեւորվածությամբ ենք սկսում աշխատել: Ինձ համար շատ հաճելի անակնկալ էր: Այժմ երիտասարդները գիտությամբ զբաղվելու համար նմանօրինակ դրամաշնորհների կարիք շատ ունեն»,- ասում է դրամաշնորհի արժանացած Մարիամ Գեւորգյանը:

Լրագրողների հետ զրույցում Գիտպետկոմի նախագահ Սամվել Հարությունյանը փաստեց, որ վերոնշյալ ծրագիրն իրենց հաջողված ծրագրերից մեկն է, եւ այն անպայման պետք է շարունակեն. «Հույս ունեմ, որ ֆինանսական այս օգնությունը կմեղմացնի երիտասարդ գիտնականների դժվարությունները»:

Պատկերասրահ՝ Դրամաշնորհներ երիտասարդ գիտնականներին

Նյութը՝ Հրաչուհի Ալմաստյանի
Լուսանկարը՝ Լուսի Սարգսյանի
Panorama.am, 21.03.2014 թ.
28 ասպիրանտ և երիտասարդ հայցորդ դրամաշնորհային ֆինանսավորում կստանան

 ՀՀ ԿԳՆ գիտության պետական կոմիտեում այսօր տեղի կայացել է «Ասպիրանտների և երիտասարդ հայցորդների հետազոտությունների աջակցության ծրագիր-2013» մրցույթի հաղթողներին դրամաշնորհների հանձնման արարողությանը: Այս մասին Panorama.am-ին տեղեկացնում է ԿԳՆ ԳՊԿ տեղեկատվության և հասարակայնության հետ կապերի բաժինը:

Մրցույթին մասնակցելու համար ստացվել է 99 հայտ: Գիտական փորձաքննության հիման վրա կազմվել է գիտական թեմաների վարկանիշային ցանկը, որի արդյունքներով ֆինանսավորման է երաշխավորվել 28 թեմա:

Ընտրված թեմաների կեսը՝ 14-ը, բնական գիտությունների բնագավառից են, 6-ը ներկայացնում են ճարտարագիտություն և տեխնոլոգիա, 1-ը` բժշկական, 1-ը` գյուղատնտեսական, 4-ը՝ հասարակական, 2-ը՝ հայագիտություն և հումանիտար գիտություններ բնագավառները:

Աղբյուրի փոխանցմամբ, ԿԳ նախարար Արմեն Աշոտյանն իր ելույթում երիտասարդ գիտնականներին նաև տեղեկացրել է, որ կուտակային կենսաթոշակային համակարգի դեմ երիտասարդ գիտնականների բողոքի կապակցությամբ մոտ օրերս հանդիպում է կայանալու ՀՀ աշխատանքի և սոցիալական հարցերի նախարարի մոտ՝ ստեղծված իրավիճակում սոցիալական խնդիրների լուծմանն ուղղված քայլերը քննարկելու նպատակով:

HayNews.am, 21.03.2014 թ.

«Գիտությամբ կարելի է զբաղվել ոչ միայն առկա ուսուցմամբ ասպիրանտուրայում». Աշոտյան

ՀՀ ԿԳՆ գիտության պետական կոմիտեում այսօր տեղի է ունեցել «Ասպիրանտների և երիտասարդ հայցորդների հետազոտությունների աջակցության ծրագիր-2013» մրցույթի հաղթողներին դրամաշնորհների վկայագրերի հանձնման արարողությունը, որին մասնակցել են ՀՀ կրթության և գիտության նախարար Արմեն Աշոտյանը, ՀՀ Գիտպետկոմի նախագահ Սամվել Հարությունյանը, ԳԱԱ նախագահ Ռադիկ Մարտիրոսյանը, ԵՊՀ ռեկտոր Արամ Սիմոնյանը:

ՀՀ կրթության և գիտության նախարար Արմեն Աշոտյանը, շնորհավորելով երիտասարդ գիտնականներին, նշել է, որ վերջիններիս գիտական գործունեության համար պետությունն առավել նպաստավոր պայմաններ կստեղծի` հաշվի առնելով նրանց ակադեմիական և գիտական աշխատանքի որակը:

Անդրադառնալով մրցույթների արդյունքներին` նախարարը ներկայացրել է մի քանի նկատառում: Նախ, ըստ Ա. Աշոտյանի, ՀՀ-ում գործող միայն 7 բուհի ներկայացուցչի է հաջողվել ստանալ մրցանակ: Նախարարի խոսքով` հաշվի առնելով, որ մեր երկրում գործում է 22 պետական և միջպետական բուհ, վերոնշյալ թիվը բավարար ցուցանիշ չէ, և մնացած բուհերը պետք է առավել ուշադրություն դարձնեն իրենց գիտական գործունեությանը: «Երկրորդ, հաշվի առնելով մեր երկրի բուհերում և գիտական հաստատություններում սովորող ասպիրանտների քանակը` կարելի է նշել, որ մեզ հաջողվել է ասպիրանտների 10 տոկոսին հատկացնել դրամաշնորհ, որը, կարծում եմ, վատ ցուցանիշ չէ` միաժամանակ աշխատանք տանելով, որ ոչ մի լավագույն աշխատանք չմնա առանց խրախուսանքի: Եվ երրորդ` դրամաշնորհների արժանացած 28 երիտասարդից միայն 11-ն է սովորում առկա ուսուցմամբ ասպիրանտուրայում, որը մեկ անգամ ևս հերքում է այն գաղափարը, որ գիտությամբ կարելի է զբաղվել միայն առկա ուսուցմամբ ասպիրանտուրայում և լավագույնս ապացուցում, որ գիտական գործունեությամբ կարելի է զբաղվել նաև ուսուցման այլ ձևերում»,-նշել է Ա. Աշոտյանը` ընդգծելով, որ երիտասարդների հաջողությունը պետք է լինի նաև բուհի, հասարակության և պետության հաջողությունը: Նախարարը նաև տեղեկացրել է, որ վերջերս մի խումբ երիտասարդ գիտնականներ դժգոհել են պարտադիր կուտակային կենսաթոշակային համակարգի ներդրման կապակցությամբ, որի առնչությամբ մոտ ապագայում տեղի կունենա ՀՀ կրթության և գիտության, աշխատանքի և սոցիալական հարցերի նախարարների, ինչպես նաև ԳԱԱ նախագահի մասնակցությամբ հանդիպում` երիտասարդ գիտնականների հետ: 

«Այդ հանդիպման ընթացքում մենք կքննարկենք` ինչ խնդիրներ են հուզում երիտասարդներին և ինչպիսի լուծումներ է առաջարկում կառավարությունը: Վերոնշյալ հանդիպումը կկայանա ՀՀ վարչապետի կողմից բարձրաձայնված այն քաղաքականության շրջանակում, որ երկխոսությունն է երկրում առկա խնդիրների հարթման և լուծման լավագույն բանաձևը»,-նշել է նախարարը:

Նշենք, որ «Ասպիրանտների և երիտասարդ հայցորդների հետազոտությունների աջակցության ծրագիր-2013» մրցույթին մասնակցելու համար ստացվել է 99 հայտ: Գիտական փորձաքննությանան հիման վրա կազմվել է գիտական թեմաների նախնական վարկանիշային ցանկը, որի արդյունքներով ֆինանսավորման է երաշխավորվել 28 թեմա: Ընտրված թեմաների կեսը՝ 14-ը, բնական գիտությունների բնագավառից են, 6-ը ներկայացնում են ճարտարագիտություն և տեխնոլոգիա, 1-ը` բժշկական, 1-ը` գյուղատնտեսական, 4-ը՝ հասարակական, 2-ը՝ հայագիտություն և հումանիտար գիտություններ բնագավառները: Ֆինանսավորման երաշխավորված թեմաներից 8-ը ներկայացրել են ՀՀ ԳԱԱ ինստիտուտների ասպիրանտները և երիտասարդ հայցորդները: 8 թեմա հաղթող է ճանաչվել ԵՊՀ-ից, 3 թեմա` Հայ-ռուսական (սլավոնական) համալսարանից, 5-ը` Հայաստանի պետական ճարտարագիտական համալսարանից և 1-ական թեմաներ` Հայաստանի պետական տնտեսագիտական, Մ. Հերացու անվան բժշկական, Հայաստանի ազգային ագրարային և Վ. Բրյուսովի անվան պետական լեզվաբաական համալսարաններից:


